FIL-PRIM’ AWLA TAL-QORTI CIVILI.

IMHALLEF
ONOR. GEOFFREY VALENZIA B.A., LL.D.

Seduta ta’ nhar il-Gimgha, 19 ta’ Ottubru, 2001.
Kawza Numru: 13

Citaz. Nru. 1880/99GV
Doc. 154-01

Michele Peresso Limited
_VS_

Robert Arrigo, Olvin Mangion u Robert
Dingli fil-kwalita’ taghhom ta’ President,
Segretarju u Tezorier rispettivament
tas-Sliema Wanderers Football Club,
ghan-nom u rappresentenza u
fl-interess ta’ l-istess club.

[I-Qorti,
PRELIMINARI

Rat I-att tac-citazzjoni li permezz taghha gie premess illi s-socjeta’ attrici hija
kreditrici tal-konvenuti nomine fis-somma ta’ tlett elef mitejn u hames liri u
tlettax il-centezmu (Lm3,205.13) prezz ta’ merci konsistenti fl-ilbies u zraben
uzati ghall-isports kif ukoll oggetti ohra konnessi ma’ li sports lilhom mibjugha

u kkonsenjati mis-socjeta’ attrici.

Premess illi ghalkemm interpellati biex ihallsu I-konvenuti nomine bagghu

inadempjenti.

Is-socjeta’ attrici talbet lil din il-Qorti:

1 tikkundanna lill-konvenuti jhallsu lis-socjeta’ attrici I-imsemmija somma
ta’ Lm3,205.13.

Bl-ispejjez komprizi dawk ta’ I-ittra bonarja tat-28 ta’ Lulju, 1999 u bl-imghax
legali mill-15 ta’ Jannar, 1999 kontra I-konvenuti.

Rat id-dikjarazzjoni tas-socjeta’ attrici a fol. 3 tal-process;

Rat in-nota ta’ Eccezzjonijiet tal-Club konvenut Sliema Wanderers Football
Club a fol. 12 tal-process fejn eccepixxa;

1 illi preliminarjament |-azzjoni attrici marret dezerta ai termini ta’ I-Artikolu
963 tal-Kodici ta’ I-Organizazzjoni u Procedura Civili [Kap. 12 tal-Ligijiet
ta’ Malta] stante li ghadda aktar miz-zmien perentorju ta’ sitt xhur minn
meta gie intavolat il-fug imsemmi att ta’ citazzjoni sa meta dan gie
notifikat lill-Club konvenut biex b’hekk ma nghalqux il-proceduri
bil-miktub ta’ din il-kawza fil-fug imsemmi zmien ta’ sitt xhur kif titlob

il-Ligi;

2 illi minghajr pregudizzju ghas-suespost u dejjem in linea preliminari
iI-Club konvenut mhux legittimu kontradittur fil-kawza odjerna u ghalhekk

ghandu jigi liberat mill-osservanza tal-gudizzju;

3 illi inoltre, dejjem minghajr pregudizzju ghas-suespost, fil-meritu, il-Club
konvenut ma xtara |-ebda merci mis-socjeta’ attrici u konsegwentement

m’ghandu jaghti I-ebda somma flus lill-istess socjeta’ attrici;

4  illi ghar-ragunijiet suesposti t-talbiet tas-socjeta’ attrici ghandhom jigu

michuda bl-ispejjez;

Salvi eccezzjonijiet ulterjuri.

Rat l-atti kollha tal-kawza u d-dokumenti ezibiti;

Rat in-noti tal-partijiet;

ECCEZZJONUIET

ll-konvenuti eccepew preliminarjament li l-azzjoni attrici marret dezerta a
termini ta’ l-artikolu 963 tal-Kap. 12 stante li ghadda aktar miz-zmien
perentorju ta’ 6 xhur minn meta giet intavolata c-citazzjoni sa meta gie
notifikat il-club konvenut biex b’hekk ma nghalqux il-proceduri bil-miktub ta’

dina I-kawza fiz-zmien 6 xhur kif titlob il-ligi.

KONSIDERAZZJONIJIET

Id-digriet ta’ dezerzjoni jista’ jinghata fit-termini ta’ I-artikolu 963 tal-Kap. 12 kif
emendat, li jitratta dwar “l-eghluq tal-procedura bil-miktub” u ghandu allura
jigi bi precizjoni definit fliema mument ghandu jitgies i I-proceduri bil-miktub

guddiem I-ewwel Qorti gew maghluqga.

Dan l-artikolu jiddisponi illi fkull kawza il-procedura bil-miktub ghandha titgies
li tigi maghluqga fil-Qorti ta’ I-ewwel grad fi zmien perentorju ta’ sitt xhur u

fil-Qorti fi grad ta’ I-appell fi zmien perentorju ta’ sena - 963(1).

Skond is-subinciz 2 ta’ I-istess artikolu, fil-Qorti ta’ I-ewwel grad li
hu |-kaz taht ezami, iz-zmien jibda ghaddej minn dak-in-nhar tal-prezentata

tac-citazzjoni.

Id-dekors tat-terminu ghall-fini ta’ dezerzjoni tal-kawzi skond I-artikolu 963 hu
marbut biss mat-terminu stabbilit ghan-nota tal-eccezzjonijiet kif dispost
fis-subinciz 12 ta’ I|-Artikolu 158. Dan jiddisponi espressament illi
mal-prezentata tan-nota ta’ I-eccezzjonijiet jew malli jaghlaq iz-zmien stabbilit
fis-subartikolu (1) ta’ dan I-artikolu (li jistabilixxi terminu ta’ ghoxrin jum
mid-data tan-notifika) I-proceduri bil-miktub preliminari ghandhom jitgiesu li
huma maghluga. Dan ghandu jkun il-mument rilevanti ghall-fini ta’ I-artikolu
963 u mhux il-fatt jekk ikunx gie jew le notifikat il-konvenut jew anke I-attur
innifsu bl-avviz ghall-ewwel smiegh. Ghalhekk ic-cirkostanzi li jistghu jwasslu
ghad-dezerzjoni skond l-artikolu 963, bl-ebda mod ma jirreferu ghan-notifika
ta’ l-avviz ghas-smiegh. Ic-cirkostanzi li jaghtu lok ghad-dezerzjoni taht dan
[-artikolu jridu jkunu avveraw ruhhom fil-mument meta I-konvenut ikun bil-ligi
obbligat li jipprezenta n-nota ta’ I-eccezzjonijiet (ara sentenza tal-Qorti ta’
I-Appell tas-7 ta’ Lulju, 1998 fl-ismijiet G. Papagiorcopulo vs Jimmy Magro et).

Tikkunsidra

Fil-kaz in ezami s-socjeta’ attrici ma kellha ebda kontroll fug dak li gara sat-3
ta’ April, 2000 billi sa dak in-nhar I-atti kienu ghadhom kollha fidejn
[-amministrazzjoni tal-Qorti u Il-atturi kienu ged jistennew biex jinhareg
[-appuntament. Ghalhekk fuq l-iskorta tas-sentenzi ta’ dina |-Qorti (Azzopardi
vs Aquilina PA GCD 17.2.99; Grima vs Aquilina PA RCP 17.2.2000 u Borg vs
Belizzi PA RCP 1.3.2000) it-terminu ta’ sitt xhur kontemplat fl-artikolu 963
ma kienx ghadu beda jiddekorri qabel it-3 ta’ April, 2000.

Izda mhux l-istess jista’ jinghad ghal perjodu wara din id-data, cioe’ mit-3 ta’

April, 2000 sad-data tal-eghluq tal-proceduri bil-miktub cioe’ fid-19 ta’ Jannar,
2001 meta gew prezentati |-eccezzjonijiet. Fil-fatt f'dan il-perjodu ghaddew
is-sitt xhur kontemplati fl-artikolu 963. L-atturi kienu gew notifikati fit-3 ta’
April, 2000. Minn dik d-data sas-seduta tal-24 ta’ Mejju, 2000 ma sarx attentat
ghan-notifika tal-konvenuti; langas ma sar attentat ghas-seduta tad-19 ta’
Ottubru, 2000; u n-notifika saret fid-9 ta’ Jannar, 2001. Is-socjeta’ attrici
kienet infurmata fit-3 ta’ April, 2000 bin-nuqgqas ta’ notifika tal-konvenuti u ma
haditx passi immedjati passi ulterjuri biex tinnotifika I-konvenuti hlief ftit gabel
id-9 ta’ Jannar, 2001. Ghalhekk is-sitt xhur previsti fl-artikolu 963 kienu
ghaddew u l-azzjoni llum hija dezerta.

Kwantu ghas-sottomissjoni ta’ l-atturi li fil-kkaz in ezami t-terminu ma kienx
ghadu ghadda billi japplikaw it-termini taht I-artikoli 964 u 965 il-Qorti tirrileva
li fdan il-kaz il-kawza gatt ma marret sine die u lanqas dehret fil-listi
msemmija fdawk l-artikoli. Ghalhekk dawk it-termini m’humiex applikabbli

ghall kaz in ezami.

DECIZJONI

Ghal dawn il-motivi |-Qorti tiddecidi prevja |i tilga’ l-ewwel eccezzjoni

tal-konvenuti tillibera lill-konvenuti mill-osservanza tal-gudizzju bl-ispejjez

kontra l-atturi.

ONOR. IMHALLEF GEOFFREY VALENZIAB.A., LL.

Frankie Mercieca
Deputat Registratur.

